Cronfa Cymunedau'r Arfordir Cymru - Amodau a Thelerau Ychwanegol ar gyfer Grantiau Cyfalaf 
(Diwygiwyd 18 Mawrth 2020)
Diffiniadau 
Mae “ni”, "ein", "rydym" a “byddwn” yn cyfeirio at y mudiad sy'n derbyn y Grant Cyfalaf ac sydd wedi'i rwymo gan yr amodau a thelerau hyn. 
Mae “chi”, “eich”, "rydych" a "byddwch" yn golygu'r Gronfa Loteri Fawr ac yn cynnwys eich cyflogeion a'r rhai sy'n gweithredu ar eich rhan. 
Mae gan “Cyfnod Atebolrwydd Asedau” yr ystyr a roddir ym mharagraff 11.
Mae gan “Asedau Cyfalaf” yr ystyr a roddir ym mharagraff 1.
Mae "Grant Cyfalaf" yn golygu'r grant a ddyfernir i ni gennych chi ar gyfer y prosiect fel yr amlinellir yn y Cytundeb Grant.
Mae '"Cytundeb Grant" yn golygu'r llythyr cynnig grant a gyfeirir atom ni a gennych chi yr ydym wedi'i lofnodi a'i dderbyn ac sy'n ymgorffori'r amodau a thelerau hyn (ynghyd ag unrhyw amodau arbennig rydym wedi'u cytuno). 
Mae "Prosiect" yn golygu’r prosiect a ariennir gan y Grant Cyfalaf yr ydym yn ei greu, ei reoli a'i gyflwyno fel y nodir yn ein ffurflen gais a dogfennau cefnogol, ac/neu fel yr amrywir gan y Cytundeb Grant.
Yn achos y Prosiect sy'n cynnwys gwaith adeiladu, mae “Cwblhau Ymarferol” yn golygu'r dyddiad y cyhoeddir tystysgrif cwblhau ymarferol (neu gyfwerth) ac/neu mewn unrhyw achos arall bod yr Ased(au) Cyfalaf yn barod i'w defnyddio fel y disgrifir yn y Cytundeb Grant, p'un bynnag yw'r hwyraf. Pan fo'n briodol yn achos Prosiect sy'n cynnwys mwy nag un dystysgrif cwblhau ymarferol, dyma fydd dyddiad y dystysgrif cwblhau ymarferol derfynol a gyhoeddir mewn perthynas â'r Prosiect.
1. Os yw unrhyw ran o'r grant cyfalaf ar gyfer prynu neu adeiladu, adnewyddu, estyn neu newid adeiladau neu dir ("asedau cyfalaf"), rydym yn deall y bydd yr amodau a thelerau safonol hyn yn berthnasol i'n grant yn ogystal â'r holl amodau eraill rydych yn eu gosod arnom.
2. Nid oes gennym unrhyw fenthyciadau nas datgelwyd wedi'u sicrhau ar yr asedau cyfalaf. Ni fyddwn yn trefnu unrhyw fenthyciadau sydd wedi'u sicrhau gan unrhyw Asedau Cyfalaf a ariennir/ariennir yn rhannol gan y Grant Cyfalaf oni bai ein bod yn derbyn eich cydsyniad yn ysgrifenedig yn gyntaf. Gallai eich cydsyniad fod yn destun amodau (y gallwch eu pennu'n rhesymol), y bydd yn rhaid i ni eu bodloni.
3. Os yw unrhyw ran o'r prosiect ar gyfer caffael, adnewyddu neu adeiladu ar dir (gan gynnwys unrhyw waith estyn neu newid(iadau) i adeilad(au)) (ni waeth p'un a yw'n dir rhydd-ddaliad neu brydles), byddwn yn anfon y dogfennau a ganlyn atom pan ofynnir i ni wneud hynny: 
3.1. adroddiad syrfëwr ar gyflwr yr eiddo, ei werth a pha un a yw'n addas ar gyfer y prosiect ai beidio;
3.2. cadarnhad gan ein cyfreithwyr y daethpwyd o hyd i bob caniatâd gofynnol  ar gyfer datblygu a/neu ddefnyddio'r eiddo at ddiben y Prosiect a thystiolaeth foddhaol y bodlonwyd yr holl amodau cyn-ddechrau (a roddwyd gan yr Awdurdod Cynllunio perthnasol) yn llawn; 
3.3. os yw'r Grant Cyfalaf am £100,000 neu fwy, Tystysgrif Teitl foddhaol )os gofynnir amdani) wedi'i chwblhau gan ein cyfreithwyr (ar y ffurflen y byddwch chi'n ei darparu); 
3.4. os yw'r Grant Cyfalaf am £100,000 neu fwy, rhaid i brydles yr Eiddo beidio â bod yn destun fforffediad ar ddarpariaethau ansolfedd.
4. Os yw unrhyw ran o'r Prosiect ar gyfer caffael, adnewyddu neu adeiladu (gan gynnwys ar ffurf estyniad neu newid(iadau) ar dir prydlesol, byddwn yn sicrhau y bydd les am yr isafswm cyfnod blynyddoedd a ganlyn (neu weddill cyfnod y les os cwblhawyd y les cyn y Cytundeb Grant):
4.1. Ar gyfer Grant Cyfalaf hyd at £300,000: les o 5 mlynedd o leiaf o'r dyddiad Cwblhau Ymarferol, heb gymal torri.
AR YR AMOD BOB AMSER y byddwn yn anfon  copi o'r les atoch i chi ei chymeradwyo, y mae'n rhaid iddi eich bodloni ei bod yn sicrwydd addas ar gyfer y grant.
5. Yn ychwanegol at gymalau 5 a 6, os bydd rhan neu'r cyfan o'n Grant Cyfalaf yn cael ei ddefnyddio ar gyfer unrhyw waith adeiladu rydym yn deall ac yn derbyn:
5.1. y byddwch yn cadw 95 y cant o'r Grant Cyfalaf hyd nes i ni ddarparu'r canlynol ar ffurf sydd wedi'i chwblhau er boddhad i chi:
5.1.1. tystiolaeth ein bod wedi derbyn unrhyw ganiatâd cynllunio angenrheidiol, caniatâd adeilad rhestredig neu ardal gadwraeth a chaniatâd rheoliadau adeiladu (neu unrhyw ganiatâd neu reol berthnasol arall) y mae ei angen ar gyfer y gwaith adeiladu; a
5.1.2. thystiolaeth y cyflawnwyd proses dendro gystadleuol gydag o leiaf tri dyfynbris wedi'u derbyn gan dri adeiladwr annibynnol i sicrhau gwerth am arian. Er mwyn i ni gomisiynu'r gwaith adeiladu o dan drefniadau tendro ymlaen llaw, byddwn yn darparu tystiolaeth o'r broses dendro a gyflawnwyd i adnabod contractwyr presennol a manylion unrhyw gystadleuaeth fach rhwng contractwyr adeiladu a benodwyd ymlaen llaw ac, ym mhob achos, darparu er boddhad i chi tystiolaeth o broses deg, tryloyw a chofnodedig (gan gydymffurfio ag unrhyw ofynion statudol sy'n berthnasol i'r gwaith adeiladu). 
5.2. y byddwch yn gwneud taliadau fesul cam pan fyddwch yn derbyn anfonebau gan adeiladwyr neu yn erbyn tystysgrifau dros dro a gwblhawyd ar y ffurflen RIBA (Sefydliad Brenhinol Penseiri Prydain) neu anfonebau priodol eraill ac/neu ardystiad mewn telerau a gymeradwyir yn gyntaf gennych chi;
5.3. y byddwch chi'n cadw 5% o'r rhan o'r grant ar gyfer y gwaith adeiladu nes i chi dderbyn y dystysgrif Cwblhau Ymarferol. Yna byddwn yn anfon y dystysgrif cywiro diffygion atoch chi; y dystysgrif derfynol; cadarnhad ein bod ni wedi dod o hyd i dystysgrif gwblhau gan reoliadau adeiladu; a chadarnhad ein bod ni wedi cael y dystysgrif yswiriant adeiladu ac unrhyw yswiriant diffygion a gwarantau; a
5.4. bod yn rhaid i ni gael caniatâd ysgrifenedig cyn bwrw 'mlaen os ydym eisiau gwneud newidiadau sylweddol i gwmpas y gwaith adeiladu (gan gynnwys yn ddigyfyngiad safon adeiladu, ansawdd neu orffeniad cytunedig.
6. Yn ychwanegol at gymalau 5 a 6, os yw eich Grant Cyfalaf am fwy na £100,000 ac fe gaiff ei ddefnyddio ar gyfer unrhyw waith adeiladu, rydym yn deall ac yn cydnabod:
6.1. y bydd angen cadarnhad arnoch (ar ffurf Tystysgrif Teitl foddhaol, ar y ffurflen y byddwn ni'n ei darparu) gan ein cyfreithwyr mai ni yw perchennog prydlesol neu rydd-ddaliadol yr Asedau Cyfalaf  gyda theitl da ac addas i'w farchnata ac y gellir defnyddio'r Asedau Cyfalaf at ddiben sicrhau'r Grant Cyfalaf. 
6.2. y byddwch yn cadw 95% o'r Grant Cyfalaf hyd nes i ni ddarparu'r canlynol ar ffurf sydd wedi'i chwblhau er boddhad i chi:
6.2.1. copi o'r adroddiad adolygu tendr. Er mwyn i ni gomisiynu'r gwaith adeiladu o dan drefniadau tendro ymlaen llaw, byddwn yn darparu tystiolaeth i chi bod costau wedi'u profi gyda'r farchnad i gadarnhau gwerth am arian;
6.2.2. crynodeb costau, llif arian a rhaglen ar gyfer y Prosiect cyfalaf, oll yn ddiweddar; 
6.2.3. tystiolaeth ein bod wedi sicrhau'r holl arian partneriaeth y mae ei angen ar gyfer y Prosiect cyfalaf; a
6.2.4. bod yr holl ddogfennau cyfreithiol rydych wedi gofyn amdanynt wedi eu derbyn a'u cymeradwyo. 
6.3. Mae'n rhaid i ni gyflogi gweithiwr adeiladu proffesiynol arweiniol i reoli'r broses dendro a chadarnhau bod y gwaith adeiladu wedi'i gyflawni'n briodol;
6.4. os oes angen gwaith adeileddol, mae'n rhaid i ni gyflogi peiriannydd adeileddol;
6.5. Byddwn yn defnyddio gweithwyr adeiladu proffesiynol y maent yn aelodau cwbl gymwysedig o gorff proffesiynol cymeradwy sydd â'r profiad ac arbenigedd angenrheidiol ar gyfer y Prosiect gyda phob yswiriant indemniad proffesiynol angenrheidiol a chyfyngiadau indemniad sy'n briodol i natur y Prosiect ac wedi'u cymeradwyo gennych; ac
6.6. os daw gwaith adeiladu o dan Reoliadau Adeiladu (Dylunio a Rheoli) 2015 (fel y diwygir o dro i dro) byddwn yn cadarnhau ein bod wedi penodi goruchwylydd cynllunio ac fel arall wedi cydymffurfio'n llawn â thelerau'r rheoliadau. 
7. Os nad ydym yn hawlio taliadau Grant Cyfalaf o fewn tri mis ar ôl dyddiad y gwariant perthnasol, rydym yn deall y byddwch yn gostwng eich Grant Cyfalaf mewn ffordd gymesur yn unol â'r gwariant cyfalaf gwirioneddol ar gyfer y cyfnod hawlio.
8. Ni fyddwn yn gwerthu, lesio, gosod, is-osod neu fel arall gwaredu neu newid defnydd unrhyw Asedau Cyfalaf heb dderbyn caniatâd ysgrifenedig gennych chi'n gyntaf, a allai gynnwys amodau penodol y bydd yn rhaid i ni eu bodloni.  Os byddwn yn gwerthu neu'n gwaredu unrhyw Asedau Cyfalaf, mae'n bosib y bydd yn rhaid i ni ad-dalu'r cyfan neu ran o'r arian rydym wedi'i dderbyn gennych.  Bydd y swm rydym yn ei ad-dalu'n gymesur yn uniongyrchol â'r gyfran o gost y Prosiect a dderbyniwyd gennych chi. Os byddwn yn gwerthu unrhyw ased cyfalaf a brynwyd gydag arian Grant Cyfalaf yn rhannol neu'n gyfan gwbl, ar ôl cael caniatâd gennych chi, bydd hynny ar werth llawn y farchnad, y byddwn wedi'i ddangos er boddhad i chi.
9. Byddwch yn parhau i fod â buddiant yn yr Asedau Cyfalaf a byddwn yn darparu gwybodaeth i chi am yr Asedau Cyfalaf ac yn caniatáu i chi eu harchwilio am y cyfnodau perthnasol a ganlyn gan ddechrau o a chan gynnwys dyddiad derbyn y llythyr cynnig grant: 
9.1. ar gyfer Grantiau Cyfalaf hyd at £300,000, hyd at a chan gynnwys y dyddiad sy'n 5 mlynedd ar ôl y dyddiad Cwblhau Ymarferol; 
diffinnir fel ein "Cyfnod Atebolrwydd Asedau”. 
AR YR AMOD BOD y Grant Cyfalaf cyfan neu ran ohono wedi mynd yn ad-daladwy, neu fod unrhyw swm arall wedi dod yn ddyledus gennym ni i chi, ac nad yw'r swm perthnasol wedi'i dalu ar y dyddiad y byddai'r Cyfnod Atebolrwydd Asedau fel arall yn dod i ben yn unol â'r cymal 11 hwn, bydd y Cyfnod Atebolrwydd Asedau'n parhau hyd y dyddiad y bydd pob swm sy'n ddyledus i chi wedi'i dalu'n llawn. 
10. Wrth gaffael unrhyw waith adeiladu y byddwn yn ei gaffael, bydd y contractw(y)r adeiladu ar bob adeg: 
10.1. yn cynnal polisi yswiriant sef polisi yswiriant "pob risg" sy'n cwmpasu'r risgiau arferol yr ymdrinnir â hwy gan y math hwn o bolisi mewn perthynas â'r gwaith adeiladu, eu gweithrediad a'r holl nwyddau a deunyddiau symudol yng nghyswllt y gwaith adeiladu ar gyfer, ym mhob achos, costau ailosod neu adnewyddu llawn y rheiny o dro i dro; 
10.2. os gofynnir amdano, yn darparu tystiolaeth i chi o'r cyfryw bolisi yswiriant; 
10.3. os yw unrhyw ran o'r gwaith adeiladu neu unrhyw ddeunyddiau neu nwyddau y mae eu hangen i ymgymryd â'r cyfryw waith yn cael ei ddinistrio neu ei ddifrodi, yn gwneud hawliad priodol o dan y cyfryw bolisi yswiriant a defnyddio unrhyw gyfryw enillion a dderbynnir trwy hynny ar gyfer ail-adeiladu, ail-osod neu amnewid y gwaith; ac 
10.4. yn peidio â gwneud neu ganiatáu unrhyw beth a allai ddirymu neu ddileu'r cyfryw bolisi yswiriant. 
11. Byddwn yn talu ac yn indemnio ac yn eich cadw wedi'ch indemnio rhag ac yn erbyn pob colled, difrod, costau hawliadau ac unrhyw atebolrwydd mewn perthynas ag unrhyw anaf i neu farwolaeth unrhyw unigolyn, difrod i unrhyw eiddo boed yn symudol ai beidio, llygredd neu arwydd o lygredd tebygol neu aflonyddu neu ddinistrio unrhyw hawliau hawddfraint neu fraint neu fel arall trwy reswm neu sy'n deillio o godi a chwblhau unrhyw waith adeiladu neu gyflwr, bodolaeth neu ddefnyddiwr y gwaith. 
12. Byddwn yn caffael hawl fynediad ar eich cyfer i'r eiddo y bydd unrhyw waith adeiladu yn cael ei gyflawni er mwyn gweld cyflwr a chynnydd y gwaith adeiladu ar yr amod y byddai ein mynediad ar sail dywysedig wedi'n hebrwng gan ein cynrychiolydd neu ein contractwr, na fyddwch yn ymyrryd â nac yn aflonyddu ar gynnydd y gwaith adeiladu ac y byddwch yn gwneud unrhyw gyfathrebiadau a chynrychioliadau dim ond i ni a heb gyfeirio nhw at ein contractwr.

